
İNFORMASİYA CƏMİYYƏTİNDƏ
SƏNƏTŞÜNASLIĞIN AKTUAL PROBLEMLƏRİ

İnformasiya-kommunikasiya və kompüter texnologiyalarının güclü inki-
şa fı tədricən cəmiyyətin informatizasiyasını stimullaşdırır, postindustrial 
cəmiyyət informasiya cəmiyyətinə keçir, onun ali səviyyəsi olan biliklər cə-
miy yətinin formalaşması və təşəkkülü başlayır.

Belə cəmiyyətdə bütün sahələr kimi mədəniyyət və incəsənət sahəsində də, 
o cümlədən, kulturologiya və sənətşünaslıq üzrə mütəxəssislər də, informasiya 
resursları ilə getdikcə daha sıx təmasda olurlar. Tədqiqatlar göstərir ki, informa-
siya-kommunikasiya və kompüter texnologiyalarının təsiri altında bədii prose-
sin inkişaf dinamikasında güclü dəyişikliklər baş verir, in cə sə nət getdikcə daha 
çox texnolojiləşir, texnologiyalar isə getdikcə daha da es tetikləşir [1].

Yaradıcı insanın informasiya axınında düzgün istiqamətlənməsi üçün 
onun informasiya mədəniyyəti olmalıdır ki, bu da ümumi mədəniyyətin tər kib 
hissəsi kimi təzahür edir. Yaradıcı şəxsiyyətin informasiya mədəniyyəti de-
dikdə, onun informasiya resursları ilə məqsədyönlü işləmək qabiliyyəti, infor-
masiyaların əldə olunması, emalı və ötürülməsi üçün kompüter texnologiya-
la rından, müasir texniki vasitələrdən və metodlardan bəhrələnmək bacarığı 
ba şa düşülür.

İnformasiya texnologiyaları əsri, yaradıcı insanın daxili potensialına, hər 
şey dən öncə isə onun intellektinə, yaradıcılıq qabiliyyətinə, öz imkanlarını 
re allaşdırmaq istəyinə və bacarığına, özünü hərtərəli təsdiq etməyinə daha 
yük sək tələblər qoyur. Yaradıcı insanın daim dəyişən və yeniləşən informa si-
ya mühitinin şərtlərinə uyğunlaşması qabiliyyəti ona geniş yaradıcılıq üfüq-
lə ri açır və sərbəstlik verir. Bu isə bədii prosesin inkişaf dinamikasında özünü 
adek vat olaraq əks etdirir.

Buna görə də, informasiya cəmiyyətindəinformasiya-kommunikasiya 
tex nologiyalarının, İnternetin, habelə kompüter və lazer texnikasının təsiri ilə 
bədii prosesin inkişaf dinamikasında baş verən irimiqyaslı dəyişikliklərin təh-
lil və dərk olunması sənətşünaslıq elminin ən aktual problemlərindən biridir.

Tədqiqatlarımızınəsas məqsədiinformasiya cəmiyyəti şəraitində informa-
siya-kommunikasiya texnologiyalarının, İnternetin, habelə kompüter və lazer 
texnikasının bədii prosesin inkişaf dinamikasına təsirinin şərtlərinin, meyl lə-
ri nin, yollarının və üsullarının aşkara çıxarılmasından ibarətdir.

Müasir sənətşünaslıq elminin bu aktual probleminin həllinə tərəimizdən 
tək lif olunan orijinal yanaşma ondan ibarətdir ki, informasiya-kommunikasi-
ya texnologiyaları, İnternet, habelə kompüter və lazer texnikası ilə bədii pro-
sesin inkişaf dinamikasının qarşılıqlı təsiri, incəsənətdə tarixi proseslər və bu 
proseslər nəticəsində baş vermiş dəyişikliklər kontekstində araşdırılmalıdır. 
Bu yanaşma ənənəvi, o cümlədən, fəlsəi, iloloji, sosioloji, psixoloji və s. 
ki mi yanaşma ideyalarını və metodlarını özündə ehtiva edən yeni tədqiqat 
pa radiqması rolu oynamalıdır.

Yaradıcı təxəyyülün və bədii prosesin informasiya-texnoloji komponenti-
nin qarşılıqlı asılılığının və təsirinin öyrənilməsi üzrə mövcud sənətşünaslıq 
ədə biyyatınınelmi təhlili göstərir ki, araşdırılan problemfənnlərarası xarakter 
daşıyır. Buna görə də, onun əhatəli və kompleks şəkildə öyrənilməsi infor ma-
tika, incəsənət, kulturologiya, fəlsəfə, psixologiya və sosiologiya və s. sa hə-
sin də bilgiləri cəlb etməklə mümkündür.

Bir çox müasir sənətşünaslar real aləmlə virtual aləmi qarşı-qarşıya qo-
yurlar. Marşall Maklyuen belə hesab edir ki, bütün bəşəriyyətin qavrama 
ta rixi informasiyaların təqdimat üsullarının daim dəyişməsi ilə əlaqədardır. 
Mə sələn, reallığın tirajlanan obrazlarının çoxəsrlik ənənələrinin əsasında ki-
tab çapı durur. Kitab çapı ilk oxucu auditoriyasını yaratmış, bu gün isə müasir 
in sanın hissiyyatının yaranmasında bu rolu fotoqraik təsvirlər, kino və televi-
ziya obrazları oynayır [2].

İncəsənət əsərlərinin texniki, o cümlədən rəqəmsal, virtual təkrar istehsa-
lı imkanının yaranması informasiyanın təqdimatı üsulunu dəyişdi, bunun da 
nəticəsində, Valter Benyaminin qeyd etdiyi kimi incəsənət əsərlərinin isteh-
lak çısı ayrıca bir fərd deyil, kütlələr oldu [3]. İncəsənət əsərinin rəqəmsal 
ti rajlanması onun statusunu dəyişdi. Özündə böyük dəyər daşıyan, unikal bir 
sənət əsəri, adi bir istehlak vasitəsinə çevrildi. Çünki, reproduksiyada və vir-
tual obrazda olan bir əşya öz nüfuzunu itirir, ənənədən kənarda qalır, ümu mi-
lə şir, hamı üçün əlçatan olur.

Bununla bərabər qarşılıqlı, paralel proses də gedir – informasiya texnologi-
ya larının təsiri altında incəsənət öz xarakterini dəyişir. Əgər yeni texnologiya-
lar dövrünə qədər incəsənət reallığı virtuallaşdırmaq texnologiyası idisə, bu 

gün bu sərhəd itir. Bir tərəfdən, müasir incəsənət yeni texnologiyalardan gə-
lən ifadə vasitələri ilə zənginləşir, çünki bu texnologiyaların təklif etdiyi vir-
tuallaşma üsulu yüksək intensivliyi ilə fərqlənir. Əvvəllər böyük zəhmətlə ba-
şa gələn şeylər, informasiya texnologiyaları sayəsində daha asan və effektiv 
yaradılır. Digər tərəfdən, bədii prosesin məhsulları – rəssamların tabloları, 
bəstəkarların musiqisi və b.k. – İnternet resurslarında, bloqlarda, Veb-sə hi fə-
lər də yerləşdirilir, bununla da informasiya resurslarını zənginləşdirir.

İnformasiya-kommunikasiya texnologiyaları, İnternet, habelə kompüter 
və lazer texnikası ilə bədii prosesin qarşılıqlı təsiri probleminin öyrənilməsi 
də rəcəsini təhlil edərkən qeyd etməliyik ki, ölkəmizdə bu problemin ciddi, 
sis tematik tədqiqi olmamışdır. Bununla belə müasir sənətşünaslığın aktual 
problemlərini müzakirə edərkən, bir sıra yerli və xarici ölkə alimlərinin təd-
qi qatlarını qeyd etmək olar.

İncəsənətin tarixində hər bir dövrün öz üslubu olmuşdur. Müasir insanın 
tə səvvüründə də, incəsənətdə üslub, informasiya cəmiyyətinin, yeni dövrün 
ən adekvat ifadəçisidir. Bədii prosesdə müasir üslub, bu dövr üçün bəstəkarın, 
rəs samın, rejissorun və b.k. yaradıcılığında aktual olan prinsiplərdən və is-
tehlakçının duyum modellərindən əmələ gəlir.R.H.Abdullayeva haqlı olaraq 
belə hesab edir ki, “... əgər əvvəlki nəsillərin təfəkkürünü paradiqmal adlan-
dırmaq olarsa, indiki nəslin təfəkkürünü stilistik kimi qeyd etmək olar. Post-
modern – sanki üslubun itməsidir” [4, s.45].Müasir incəsənətdə baş verən 
dəyişikliklər hər şeydən daha çox bədii təfəkkür üsulu ilə bağlı olan dərin 
qatlara, və deməli, dünyagörüşünə toxunur [5, s.200].

İnformasiya cəmiyyətinin mədəni dinamikası, o cümlədən informasiya tex-
nologiyalarının mədəniyyətin yaradıcı potensialının intensivləşdirilməsində 
mü asir elmi-texniki paradiqmanın rolu A.V.Solovyov tərəindən kompleks 
təh lil olunmuşdur [6]. A.M.Podşibyakin müasir informasiya cəmiyyətinin 
in kişafı kontekstində bədii mədəniyyətin özünəməxsus xüsusiyyətlərini mü-
əy yən etmişdir [7]. T.İ.Kuzub isə XX əsr musiqi mədəniyyətini qloballaşma 
döv rünün fenomeni kimi tədqiqata cəlb etmiş və onun əsas xüsusiyyətlərini 
aş kara çıxarmışdır [8].

Tədqiqatlarımızn nəticələrinə əsaslanaraq, belə hesab edirik ki, müasir 
in formasiya cəmiyyəti şəraitində yaradıcı şəxsiyyət, sənət adamı ahəngdar 
in kişaf etmək üçün, informasiya ilə səmərəli işləmək üçün minimum zəruri 
bi lik, bacarıq və vərdişlərə yiyələnməli, müasir informasiya texnologiyaları-
na müvaiq olaraq, özünütəkmilləşdirmə keyiyyətinə malik olmalı, habelə 

in formasiya cəmiyyəti haqqında aydın təsəvvürlərə və dünyagörüşünə malik 
ol malıdır.

İnformasiya cəmiyyətində sənətşünaslıq elminin mərkəzi problemi virtual 
kom püter reallığı ilə insanın qarşıdurmasıdır. Bu qarşıdurmanın səbəbi müa-
sir informasiya mədəniyyətində kommunikasiya texnologiyalarının həlledici 
rol oynamasıdır. Radio, televiziya, smartfon və kompüter (yəni İnternet) – 
informasiyanı insanın ətraf mühitinə, udduğumuz hava qədər vacib olan in-
formasiya atmosferinə çevirir.Bu informasiya mühitinə baş vurmaqla, insan 
bəşəriyyəti ehtiva etmək, dünyanı məkan və zaman etibarı ilə hava kimi ud-
maq qabiliyyəti qazanır.

Bu gün, müasir sənətşünaslığın ən aktual məsələləri sırasında “kütləvi mə­
dəniyyət” problemi çox kəskin durur.Bu problem bədiilik probleminə çox cid-
di toxunur.Hər bir evdə televiziya, videopleyer, radio, smartfon, növbənöv au-
diovizual vasitələr və İnternet olması insanlarda müəyyən bir ortalaşmış zöv qün 
yaranmasına səbəb olur. Zövqlərin ortalaşması adekvat olaraq bədii əsərlərində 
səviyyəsinin ortalaşmasına səbəb olur. Çox vaxt talant deyil, yaxşı prodüserin 
və reklamın olması bu və ya digər sənət adamına ulduz imici yaradır. İncəsənət, 
bazar qanunlarına tabe olmağa başlayır ki, bədii əsərlərin yaradılması tələb və 
təklifdən asılı olur. Tamaşaçı uğrunda kəskin rəqabət mübarizəsi gedir ki, biz 
də bunu şou-biznes adlandırırıq. Tək-tək adamlar mu zeylərə, klassik musi-
qi konsertlərinə getdiyi halda, rok musiqiçilərinin şou-konsertlərinə minlərlə 
adamlar gedir. Kütləvi mədəniyyətdə ekspress hissiyyat, ani ləzzətin alınma-
sı üstünlük təşkil edir.Şübhəsiz, kütləvi mə də niy yətin də müəyyən müsbət 
cəhətləri vardır. Kütləvi mədəniyyət insanları əy ləndirərək, onlara məişət 
problemlərini unutdurur, istirahətlərinə imkan ya radır.

Musiqi sənəti baxımından bu problem V.Gərayzadə tərəindən tədqiq olun-
muşdur [9].Müəllif ilk dəfə olaraq müasir musiqi sənətindəki yeni meyl lə rin 
təsiri ilə kütləvi mədəniyyət və elitarizm nümayəndələrinin estetik və bə dii 
mövqeyindəki keyiyyət dəyişikliklərini araşdırmaya cəlb etmişdir. V.Gə-
rayzadə dissertasiya işində “informasiya-kommunikasiya texnologiya la rı”, 
“İnternet texnologiyaları” və ya “kompüter texnikası və texnologiyala rı” ter-
min lərindən istifadə etməmiş, bunların əvəzinə “yeni musiqi” və “kontrkul-
tura” haqqında, habelə onun sosial-mədəni kontekstindən, “pop-musiqi”nin 
Azər baycanın gənclər mədəniyyətinə təsirindən söhbət açmışdır. 

Bununla belə, istər Azərbaycan alimlərinin, istərsə də rus alimlərinin es-
tetika sahəsində işlərində “kütləvi mədəniyyət”in və “elitar incəsənət”in tə-

kamülünün sosial səbəblərinin dərin və hərtərəli təhlili verilməmiş, bu so sial-
mə dəni fenomenlərin əsl estetik və bədii mənası açılmamışdır. Belə hesab 
edi rik ki, müasir sənətşünaslığın bu və digər aktual problemləri obyektiv-elmi 
möv qedən və konkret tarixi metodologiya ilə ciddi axtarışa cəlb olunmalıdır.

Актуальные проблемы искусствоведения в информационном
обществе
Статья посвящена проблему анализа крупномасштабных изменений 

в динамике развития художественного процесса в информационном об-
ществе в результате влияния информационно-коммуникационных тех-
но логий и Интернета. Основная цель проведенных исследований заклю-
ча ется в проявлении условий, тенденций, путей и способов этих влияний 
на динамику развития художественного процесса. 

Ключевые слова: информационное общество, художественный про-
цесс, ИКТ, интернет, искусство.

Elshad Aliyev (Azerbaijan)
Actual problems of art study in information society
The article is dedicated to the analysing problem of large-scale changes 

happened in development dynamics of art process by the inluence of ICT and 
Internet in information society. The main purpose of the researches consists 
of inding out of conditions, tendencies, ways and methods of this inluence 
to the development dynamics of the art process. 

